                                              ԵԶՐԱԿԱՑՈՒԹՅՈՒՆ
«ԱՐՄՅԱՆՍԿԻՅ ՈՒՐԱԺԱՅ» ՍՊԸ ԿՈՂՄԻՑ ՀՀ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 17-Ի ԹԻՎ 1118-Ն ՈՐՈՇՄԱՆ ՇՐՋԱՆԱԿՆԵՐՈՒՄ ՆԵՐՄՈՒԾՄԱՆ ՄԱՔՍԱՏՈՒՐՔԻՑ ԱԶԱՏՄԱՆ ԱՐՏՈՆՈՒԹՅՈՒՆԻՑ ՕԳՏՎԵԼՈՒ ՄԱՍԻՆ ՆԵՐԿԱՅԱՑՎԱԾ ՀԱՅՏԻ ՎԵՐԱԲԵՐՅԱԼ

Ղեկավարվելով Հայաստանի Հանրապետության կառավարության 2015 թվականի սեպտեմբերի 17-ի N1118-Ն որոշմամբ և հաշվի առնելով «Արմյանսկիյ Ուրաժայ» ՍՊԸ կողմից ՀՀ կառավարության 2015 թվականի սեպտեմբերի 17-ի №1118-Ն որոշման շրջանակներում մաքսատուրքերից ազատման արտոնությունից օգտվելու մասին ներկայացված հայտը` «Արմյանսկիյ Ուրաժայ» սահմանափակ պատասխանատվությամբ ընկերության կողմից գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումները, դրանց բաղկացուցիչ ու համալրող մասերը, հումքը և նյութերը ներմուծման մաքսատուրքից ազատելու արտոնությունից օգտվելու համար ներկայացված հայտի վերաբերյալ ՀՀ էկոնոմիկայի նախարարությունը հայտնում է հետևյալը.
«Արմյանսկիյ Ուրաժայ» սահմանափակ պատասխանատվությամբ ընկերության կողմից ներկայացվել են հետևյալ փաստաթղթերը`
1) Դիմում
2) Ներդրումային ծրագիր` համաձայն ՀՀ կառավարության 2015 թվականի սեպտեմբերի 17-ի №1118-Ն որոշման Հավելվածի N 1 ձևի
3) Տեխնոլոգիական սարքավորումների, դրանց բաղկացուցիչ ու համալրող մասերի և (կամ) հումքի ու նյութերի ցանկը և դրանց տեխնիկական բնութագիր` համաձայն ՀՀ կառավարության 2015 թվականի սեպտեմբերի 17-ի №1118-Ն որոշման Հավելվածի N 2 ձևի
4) Հայտարարություն՝ ներդրումային ծրագրի շրջանակներում ներմուծված (ներմուծվող) տեխնոլոգիական սարքավորումները, դրանց բաղկացուցիչ ու համալրող մասերը և (կամ) հումքն ու նյութերը բացառապես Հայաստանի Հանրապետության տարածքում օգտագործելու մասին` համաձայն ՀՀ կառավարության 2015 թվականի սեպտեմբերի 17-ի №1118-Ն որոշման Հավելվածի N 3 ձևի: 
«Արմյանսկիյ Ուրաժայ» ՍՊԸ գործունեություն է ծավալում ջերմոցային տնտեսության ոլորտում, որը գյուղատնտեսության ենթաոլորտ է: Վերջինս համաձայն Հայաստանի Հանրապետության 2014-2025թթ. հեռանկարային զարգացման ռազմավարական ծրագրի հանդիսանում է գերակա ոլորտ:
«Արմյանսկիյ Ուրաժայ» սահմանափակ պատասխանատվությամբ ընկերությունը հիմնադրվել է 2014 թվականին և ստեղծել է 10.5 հա ընդհանուր մակերեսով բարձր տեխնոլոգիայի պոլիէթիլենային ծածկույթով ջերմոցային տնտեսություն: Ջերմատան հիմնադրման և հզորությունների ընդլայնման համար կատարվել է 10.2 միլիարդ ՀՀ դրամի ներդրումներ: Ընկերությունը նախատեսում է զբաղվել հոլանդական վարդերի աճեցմամբ: Բարձրորակ հոլանդական վարդերի աճեցման համար ջերմատունը հարկավոր է համալրել անհրաժեշտ սարքավորումներով, այդ թվում լուսավորման համակարգերով, որոնք ներմուծվում են Նորվեգիայից, ինչպես նաև վարդերի սածիլներով, որոնք ներմուծվում են Նիդերլանդներից:
Ըստ ընկերության կողմից իրականացված հարցումների ԵԱՏՄ երկրներում չկան ընկերության պահանջներին համապատասխան որակի և քանակի հոլանդական վարդերի սածիլներ, ինչպես նաև բարձր տեխնոլոգիական լուսատվության ու ջերմատվության  համակարգ:
Առաջիկա երեք տարիների ընթացքում ընկերությունը նախատեսում է իրացնել մոտ 8.5 միլիարդ ՀՀ դրամի արտադրանք (ՀՀ տարածքում` 2.9 միլիարդ ՀՀ դրամ, ԵԱՏՄ` 4.8 միլիարդ ՀՀ դրամ, երրորդ երկրների տարածքում` 0.8 միլիարդ ՀՀ դրամ), ինչպես նաև ստեղծել 85-90 նոր աշխատատեղ` 125-140 հազար ՀՀ դրամ միջին աշխատավարձով:
[bookmark: _GoBack]Հաշվի առնելով վերոգրյալը` նպատակահարմար ենք գտնում բավարարել «Արմյանսկիյ Ուրաժայ» ՍՊԸ կողմից ներկայացված հայտը, որը համապատասխանում է ՀՀ կառավարության 2015 թվականի սեպտեմբերի 17-ի թիվ 1118-Ն որոշմամբ սահմանված պահանջներին:


